
Ágætu óperugestir
Við flytjum ykkur í kvöld tónlist úr nokkrum frægum óperum eftir mörg þekktustu 

tónskáld óperusögunnar. 

Óperutextarnir verða ekki þýddir orð fyrir orð, en skjátextar munu gefa til kynna úr 

hvaða óperu er sungið hverju sinni. Textarnir upplýsa einnig í örstuttu máli hvað gerist í 

viðkomandi atriði en við reynum engan veginn að sviðsetja atriðið eins og það kemur 

fyrir í upprunalegu óperunni heldur bregðum á leik og yfirfærum kringumstæður á 

fólk í nútímanum eða í tímalausu umhverfi. Þannig yfirfærum  við mannleg samskipti 

og tilfinningar upprunalegu atriðanna yfir á nýjar persónur. Hvergi er hnikað til orði og 

textar og tónlist halda sér í upprunalegri mynd.

Góða skemmtun!

ATRIÐASKRÁ

	LAKMÉ eftir Delibes
	Blómadúettinn – Sous le dôme épais .   .   .   .   .   .   .   .   .   .   .  Diddú, Sigríður 

	PORGY OG BESS eftir Gershwin
	Bess you is my woman now  .  .  .  .  .  .  .  .  .  .  .  .  .  .  .  .                Diddú, Bjarni Thor, Ágúst  

RAKARINN Í SEVILLA eftir Rossini
	Slúðurarían – La calunnia .  .  .  .  .  .  .  .  .  .  .  .  .  .  .  .  .  .                 Bjarni Thor

	HANS OG GRÉTA eftir Humperdinck
	Vögguvísa – Abends will ich schlafen gehen  .   .   .   .   .   .   .  Diddú, Sigríður

	I PURITANI eftir Bellini
	Látum lúðurinn gjalla – Suoni la tromba  .  .  .  .  .  .  .  .  .  .          Ágúst, Bjarni Thor

	CARMEN eftir Bizet
	Tælingarsöngur – Seguidilla  .  .  .  .  .  .  .  .  .  .  .  .  .  .  .  .                Sigríður

	ÁSTARDRYKKURINN eftir Donizetti 
Þvílík ást – Quanto amore  .   .   .   .   .   .   .   .   .   .   .   .   .   .   .   .   .  Bjarni Thor, Diddú  

	DON GIOVANNI eftir Mozart
	Kampavínsarían – Fin ch’han dal vino .  .  .  .  .  .  .  .  .  .  .           Ágúst 
	Zerlina dregin á tálar – La ci darem la mano .  .  .  .  .  .  .  .        Ágúst, Sigríður 

	TÖFRAFLAUTAN eftir Mozart
	Aría Næturdrottningarinnar –
	Der Hölle Rache kocht in meinem Herzen .  .  .  .  .  .  .  .  .         Diddú
	Aría Sarastros – In diesen heil’gen Hallen  .  .  .  .  .  .  .  .  .         Bjarni Thor

	NORMA eftir Bellini
	Ákall til mánagyðjunnar – Casta diva  .  .  .  .  .  .  .  .  .  .  .           Diddú 

	TÖFRAFLAUTAN eftir Mozart
	Hjónabandssæla Papageno og Papagenu – Pa-pa-pa .  .  Bjarni Thor, Diddú 

hlé

ALCINA eftir Händel
Ég elska þig – Tornami a vagheggiar .  .  .  .  .  .  .  .  .  .  .  .            Diddú

ÍTALSKA STÚLKAN Í ALSÍR eftir Rossini
Þvílík ásjóna! –  Oh, che muso! .  .  .  .  .  .  .  .  .  .  .  .  .  .  .               Sigríður, Bjarni Thor 

FÁST eftir Gounod
Kveðjuaría Valentins – Avant de quitter ces lieux  .  .  .  .  .     Ágúst

COSÌ FAN TUTTE eftir Mozart
Kveðjuterzettino – Soave sia il vento .  .  .  .  .  .  .  .  .  .  .  .           Bjarni Thor, Sigríður, Diddú

LA BOHÈME eftor Puccini
Frakkaarían  –  Vecchia zimarra senti  .   .   .   .   .   .   .   .   .   .   .   Bjarni Thor

KÁTA EKKJAN eftir Lehar
Ástardúett – Varir þegja en vildu segja .  .  .  .  .  .  .  .  .  .  .           Ágúst, Diddú     
                     
DON CARLOS eftir Verdi
Aría Filippusar – Ella giammai m’amo  .  .  .  .  .  .  .  .  .  .  .           Bjarni Thor   
Kvartett úr fjórða þætti – Giustizia! .  .  .  .  .  .  .  .  .  .  .  .  .            Diddú, Bjarni Thor, 
				   Sigríður, Ágúst

TANNHÄUSER eftir Wagner
Óður Wolframs til kvöldstjörnunnar –
O, du, mein holder Abendstern .  .  .  .  .  .  .  .  .  .  .  .  .  .  .              Ágúst
 
BRÚÐKAUP FÍGARÓS eftir Mozart
Ástarsöngur Cherubinos  – Voi che sapete  .   .   .   .   .   .   .   .  Sigríður

ÉVGENÍ ÓNEGÍN eftir Tsjajkovskí
Aría Gremins prins – Ástin hæfir hverjum aldri .  .  .  .  .  .  .      Bjarni Thor

CANDIDE - BIRTINGUR eftir Bernstein
Skartgripaaría Kúnígúndu – Glitter and be gay  .   .   .   .   .   .  Diddú

Með fyrirvara um breytingar

Ágúst Ólafsson stundaði nám við Tónlistarskóla 
Hafnarfjarðar hjá Eiði Á. Gunnarssyni og síðan við 
Sibelíusarakademíuna hjá Jorma Hynninen og Sauli 
Tiilikainen. Hann hefur sótt fjölda námskeiða, m.a. 
hjá Rudolf Jansen, Elly Ameling, Udo Reinemann, 
Wolfgang Holzmair, Hartmut Höll og Mitsuko Shirai. 
Ágúst sótti tvenn meistaranámskeið hjá Elísabetu 
Schwarzkopf og um tíma reglulega einkatíma hjá 

henni. Helstu hlutverk eru Don Giovanni, Posa í Don Carlo og Le Disqorde 
í Les arts florissants í óperuuppfærslum Síbelíusar-akademíunnar og með 
Óperustúdíói Austurlands hlutverk greifans í Brúðkaupi Fígarós og Don 
Giovanni. Ágúst hefur sungið á ljóðasöngstónleikum víða í Finnlandi og í 
Þýskalandi, m.a. í Berlín á 100 ára ártíð Hugo Wolfs, sem Dietrich Fischer-
Dieskau skipulagði og tók sjálfur þátt í. Hlutverk Ágústs hjá Íslensku 
óperunni til þessa eru titilhlutverkið í óperutryllinum Sweeney Todd, hlutverk 
Skuggans í The Rake’s Progress og nú í haust Harlekin í Ariadne á Naxos. 
Ágúst er nú fastráðinn við Íslensku óperuna.

Bjarni Thor Kristinsson er fæddur og uppalinn á 
Suðurnesjunum. Hann hóf söngnám við Tónlistar
skólann í Njarðvík hjá Ragnheiði Guðmundsdóttur 
og stundaði það síðan með hléum áfram í Tónskóla 
Sigursveins og Söngskólanum í Reykjavík. Haustið 
1994 hélt Bjarni til frekara náms við óperudeild 
Tónlistarháskólans í Vínarborg og naut þar leiðsagnar 
Helene Karusso og Curt Malm. Vorið 1996 var Bjarni 

síðan ráðinn sem aðalbassasöngvari Þjóðaróperunnar þar í borg. Þar var 
hann fastráðinn til þriggja ára og að þeim tíma liðnum sneri hann sér einungis 
að lausamennsku. Meðal helstu óperuhlutverka Bjarna má nefna Barón 
Ochs í Rósariddaranum, Osmin í Brottnáminu úr kvennabúrinu, Pímen í 
Boris Godunov, Rocco í Fidelio, John Falstaff í Kátu konunum frá Windsor, 
van Bett í Zar und Zimmermann, að ógleymdum ýmsum hlutverkum í 
óperum Wagners: Wotan í Rínargullinu, Pogner í Meistarasöngvurunum, 
Daland í Hollendingnum fljúgandi, Gurnemanz í Parsifal og risanum 
Fáfni í Niflungahringnum. Eftir að Bjarni gerðist lausamaður í söng hefur 
hann verið fastur gestur í Ríkisóperunni í Berlín auk þess að koma fram í 
óperuhúsum í Chicago, París, Verona, Flórens, Feneyjum, Palermo, Róm, 
Hamborg, Dresden, München, Wiesbaden og Dortmund svo eitthvað sé 
nefnt. Hann hefur m.a. sungið undir stjórn Zubin Mehta, Daniel Barenboim, 
Kent Nagano, Betrand de Billy og sir Andrew Davis. Meðal næstu verkefna 
Bjarna má nefna Kaspar í Freischütz í Japan, Daland í Hollendingnum 
fljúgandi í Melbourne og Sarastro í Töfraflautunni í Monte Carlo. Bjarni 
söng hlutverk Osmin í Brottnáminu úr kvennabúrinu hjá Íslensku óperunni 
haustið 2006 og fékk Grímuna, íslensku leiklistarverðlaunin, sem söngvari 
ársins fyrir hlutverkið.

Sigríður Aðalsteinsdóttir lauk burtfararprófi frá 
Söngskólanum í Reykjavík vorið 1995. Aðalkennarar 
hennar þar voru Elísabet F. Eiríksdóttir og Þuríður 
Pálsdóttir. Haustið 1995 hóf hún nám við óperudeild 
Tónlistarháskólans í Vínarborg og ári síðar hóf hún 
nám við óperudeild Tónlistarháskólans og lauk þaðan 
námi með hæstu einkunn árið 2000. Frá 1998-2001 
stundaði hún einnig nám við ljóða- og óratoríudeild 

skólans og naut þar leiðsagnar prófessors Charles Spencer. Sigríður 
hóf söngferil sinn í Þjóðaróperunni í Vínarborg árið 1997. Til ársins 2002 
söng hún ýmis hlutverk við húsið, m.a. þriðju dömu í Töfraflautunni, 
Fjodor í Boris Godunov og Mercedes í Carmen. Á Íslandi hefur Sigríður 
sungið hlutverk Zitu í Gianni Schicci með Norðurópi og hlutverk þriðju 
dömu í Töfraflautunni, Marcellinu í Brúðkaupi Figarós og Mother Goose 
í The Rake’s Progress hjá Íslensku óperunni. Sigríður hefur haldið fjölda 
ljóðatónleika og komið fram sem einsöngvari með kórum og hljómsveitum 
hér heima og erlendis. Nýverið söng Sigríður í óratoríunni Paulus með 
Sinfóníuhljómsveit Íslands undir stjórn Harðar Áskelssonar. 

Sigrún Hjálmtýsdóttir hóf feril sinn á sviði dægur
tónlistar. Síðar hóf hún sígilt söngnám við Guildhall 
School of Music and Drama í London og stundaði 
framhaldsnám á Ítalíu. Hún hefur tekið þátt í 
margvíslegum uppfærslum og sýningum jafnt á sviði 
sem og í kvikmyndum, sem ber fjölbreyttum hæfileikum 
hennar vitni. Frumraun sína á óperusviði þreytti hún í 
hlutverki dúkkunar Olympiu í Ævintýrum Hoffmanns 

í Þjóðleikhúsinu, en sú sýning var samstarfsverkefni Íslensku óperunnar 
og Þjóðleikhússins. Önnur verkefni hennar hjá Íslensku óperunni eru 
hlutverk Súsönnu í Brúðkaupi Fígarós, Gildu í Rigoletto, Papagenu og 
Næturdrottningarinnar í Töfraflautunni, Lúsíu í Lucia di Lammermoor, 
Víolettu í La Traviata, Adínu í Ástardrykknum og Rósalindu í Leðurblökunni. 
Hún söng þrjú hlutverk í uppfærslu á Niflungahring Wagners sem var 
samvinnuverkefni Íslensku óperunnar, Þjóðleikhússins og Listahátíðar. 
Hún hefur margoft komið fram með Sinfóníuhljómsveit Íslands sem og 
erlendum hljómsveitum. Hún hefur hljóðritað fjóra geisladiska við undirleik 
Sinfóníunnar en alls hefur hún sungið inn á 50 hljómplötur. Árið 2001 söng 
hún ásamt José Carreras á eftirminnilegum tónleikum í Laugardagshöll og 
2005 hlotnaðist hennni sá heiður að stíga á stokk með Placido Domingo á 
tónleikum hans í Egilshöll. Verkefnin framundan eru ærin, m.a mun hún á 
næsta ári syngja í Prag, Moskvu, Strassbourg, Róm og St. Pétursborg.

Kurt Kopecky stundaði nám í hljómsveitarstjórn og 
píanómeðleik við Tónlistarháskólann í Vínarborg og 
lauk þaðan meistaragráðu. Hann sótti auk þess fjölda 
meistaranámskeiða í kórstjórn. Á árunum 2000-2003 
starfaði hann sem hljómsveitarstjóri, söngþjálfari 
og æfingastjóri í Biel-Solothurn leikhúsinu í Sviss 
og kom þaðan til starfa sem tónlistarstjóri Íslensku 
óperunnar haustið 2003. Meðal ópera sem Kurt 

hefur stjórnað hér á landi má nefna Brúðkaup Fígarós, Sweeney Todd, 
Tosca, Öskubuska, Brottnámið úr kvennabúrinu, The Rake’s progress, 
Cavalleria Rusticana og Ariadne á Naxos. Íslenska óperan fékk Íslensku 
tónlistarverðlaunin fyrir Tökin hert (The Turn of the Screw) undir hans stjórn. 
Kurt hefur stjórnað ýmsum óperuuppfærslum í Austurríki, Þýskalandi, 
Sviss og einnig komið víða fram sem meðleikari á píanó. Hann stjórnaði 
óperunni Zaide eftir Mozart Í Finnsku Þjóðaróperunni nú í haust. Hann er 
gestastjórnandi hjá ýmsum sinfóníuhljómsveitum, t.d. Sinfóníuhljómsveit 
Íslands, Tonkünstler Orchester í Austurríki, Orquestra Nacional do Porto 
og sinfóníuhljómsveitum í Finnlandi.

Þórunn Sigríður Þorgrímsdóttir stundaði nám 
við listaháskóla í Vín og Berlín árin 1971-79 og lauk 
meistaranámi hjá Achim Freier í Hochschule der Künste 
í Berlín. Fyrsta verkefni hennar hjá Þjóðleikhúsinu var 
Stundarfriður eftir Guðmund Steinsson í leikstjórn 
Stefáns Baldurssonar árið 1979. Síðan hefur hún gert 
leikmynd og búninga fyrir meira en 50 leiksýningar, þar 
af fjölda nýrra íslenskra verka. Af helstu sýningum má 

nefna Sumargesti, Heimili Vernhörðu Alba, Barn í Garðinum, Garðveislu, 
Dag vonar, Sölku Völku, Brúðarmyndina, Sprengda hljóðhimnu vinstra 
megin, Brúðuheimilið, Horfðu reiður um öxl, Gaukshreiðrið, My Fair Lady, 
Kaupmaðurinn í Feneyjum, Vatn lífsins, John Gabriel Borkmann, Vegurinn 
brennur, Veisluna, Sorgin klæðir Elektru og Dínamít. Hún gerði búninga við 
óperuna Hollendinginn fljúgandi sem var samstarfsverkefni Þjóðleikhússins, 
Íslensku óperunnar, Sinfóníuhljómsveitar Íslands og Listahátíðar í 
Reykjavík árið 2002. Þórunn var fastráðin sem leikmyndahönnuður og 
listrænn ráðgjafi við Þjóðleikhúsið í um 11 ár. Nýjasta leikmynd hennar 
var fyrir leikritið Amadeus í Borgarleikhúsinu. Hún hefur fengið nokkurn 
fjölda styrkja og viðurkenninga, haldið og tekið þátt í listsýningum, rekið 
eigið hönnunarfyrirtæki, Visionis ehf., og hannað sögulegar fasta- og 
farandsýningar. Þær helstu eru Minjasafnið á Akureyri, Heimskautslöndin 
unaðslegu, sýning um ferðir Vilhjálms Stefánssonar sem farið hefur víða 
um heim og var í vor á Nordatlantens Brygge í Kaupmannahöfn, og 
Landnámssýningin í Aðalstræti, Reykjavík 871+-2, sem fékk m.a. Íslensku 
safnaverðlaunin á síðasta ári og er tilnefnd til Evrópsku safnaverðlaunanna 
2008. Nýjasta sýningin er Surtsey – jörð úr ægi sem nýlega var opnuð 
í Þjóðmenningarhúsinu í Reykjavík í tilefni af tilnefningu Surtseyjar á 
Heimsminjaskrá Sameinuðu þjóðanna.

Björn Bergsteinn Guðmundsson starfaði lengi sem 
ljósamaður við Þjóðleikhúsið að undanskildu leikári 
1989-90, er hann starfaði við Konunglega leikhúsið í 
Kaupmannahöfn. Hann hefur hannað lýsingu fyrir fjölda 
leiksýninga í Þjóðleikhúsinu og Leikfélagi Akureyrar. 
Hjá Íslensku óperunni var Björn ljósahönnuður 
í uppfærslu á Don Giovanni, Kátu ekkjunni, La 
Bohème, Töfraflautunni, Macbeth, Toscu, Tökin hert 

(ásamt Jóhanni Bjarna Pálmasyni), Litlu Hryllingsbúðinni, Brottnáminu úr 
kvennabúrinu, The Rake’s Progress og nú í haust í Ariadne á Naxos. Hann 
fékk Grímuverðlaunin 2006 fyrir lýsinguna í leikverkunum  Ég er mín eigin 
kona í Iðnó í sviðsetningu Leikhússins Skámána í samstarfi við Menningar-
og listastofnun Kormáks og Skjaldar, fyrir Fagnað í Þjóðleikhúsinu og 
Maríubjölluna hjá Leikfélagi Akureyrar. 

Stefán Baldurson lauk námi í leikhús- og kvikmynda
fræðum frá Stokkhólmsháskóla. Hann hefur starfað 
sem leikstjóri í yfir þrjá áratugi og á að baki yfir sjötíu 
leikstjórnarverkefni á sviði. Stefán var leikhússtjóri 
Leikfélags Reykjavíkur í Iðnó frá 1980-87 og síðar 
þjóðleikhússtjóri frá 1991-2005. Meðal sýninga hans í 
Þjóðleikhúsinu eru Kaupmaður í Feneyjum, Góða sálin 
í Sesúan, Grænjaxlar, Öskubuska, Sumargestir, My 

Fair Lady og mörg leikrit Guðmundar Steinsonar, þar á meðal Stundarfriður 
en sú sýning varð vinsælasta íslenska verkið sem þá hafði verið sýnt í 
Þjóðleikhúsinu og fór í leikferð til sjö borga Evrópu. Meðal síðustu sýninga 
hans í Þjóðleikhúsinu eru Brúðuheimili, Villiöndin, Horfðu reiður um öxl, 
Sorgin klæðir Elektru og Veislan en sú sýning hlaut ellefu tilnefningar til 
Íslensku leiklistarverðlaunanna, Grímunnar 2003, meðal annars fyrir bestu 
leikstjórn. Af leikstjórnarverkefnum Stefáns hjá Leikfélagi Reykjavíkur má 
nefna Sölku Völku, Barn í garðinum, Gísl, Draum á Jónsmessunótt og 
Dag vonar. Hann hefur leikstýrt yfir sextíu leikritum fyrir útvarp og ýmsum 
sjónvarpsverkefnum. Stefán hlaut Menningarverðlaun DV í leiklist 1979, í 
fyrsta sinn sem þau voru veitt.
Stefán hefur leikstýrt fjölmörgum sýningum í Danmörku, Noregi, Svíþjóð 
og Bandaríkjunum, þeirra á meðal Sölku Völku í Osló, Villiöndinni og 
Stræti í Árósum, Stund gaupunnar og Degi vonar í Álaborg og nú síðast 
frumuppfærslu á verkinu Yves Montand – menneske eftir Jesper Vigant í 
Rialto-leikhúsinu í Kaupmannahöfn haustið 2005.
Nýlegustu verkefni Stefáns hérlendis eru Dínamít eftir Birgi Sigurðsson 
í Þjóðleikhúsinu Ég er mín eigin kona á vegum Leikhússins Skámána, 
frumuppfærsla frönsku óperunnar Föðurlandið (Le Pays) hér á landi á 
vegum Listahátíðar í Reykjavík og Sinfóníuhljómsveitar Íslands, Amadeus í 
Borgarleikhúsinu og sýning Skámána á Killer Joe, sem var tilnefnd til átta 
Grímuverðlauna 2007, þar á meðal fyrir bestu leikstjórn.

Laugardagur 17. nóvember kl. 20: Óperuperlur

Föstudagur 23. nóvember kl. 20: Óperuperlur

Laugardagur 24. nóvember kl. 20: Óperuperlur

Sunnudagur 2. desember kl. 16: Camerata Drammatica

Föstudagur 7. desember kl. 20: Pabbinn

Laugardagur 8. desember kl. 20: Pabbinn

Sunnudagur 23. desember kl. 19: Opið hús

Sunnudagur 30. desember kl. 20: Öðruvísi Vínartónleikar

Föstudagur 8. febrúar kl. 20: La Traviata-Frumsýning

Sunnudagur 10. febrúar kl. 20: La Traviata 

Föstudagur 15. febrúar kl. 20: La Traviata

Sunnudagur 17. febrúar kl. 20: La Traviata 

Miðvikudagur 20. febrúar kl. 20: La Traviata

Föstudagur 22. febrúar kl. 20: La Traviata

Sunnudagur 24. febrúar kl. 20: La Traviata

Laugardagur 1. mars kl. 20: La Traviata

Föstudagur 7. mars kl. 20: La Traviata

Sunnudagur 9. mars kl. 20: La Traviata

Miðvikudagur 2. apríl kl. 20: Cosí fan tutti – Óperustúdíó ÍÓ

Föstudagur 4. apríl kl. 20: Cosí fan tutti – Óperustúdíó ÍÓ

Sunnudagur 6. apríl kl. 20: Cosí fan tutti – Óperustúdíó ÍÓ

Miðvikudagur 9. apríl kl. 20: Cosí fan tutti – Óperustúdíó ÍÓ

Föstudagur 11. apríl kl. 20: Cosí fan tutti – Óperustúdíó ÍÓ

mar.

feb.

des.

apr.

viðburðir framundan 
Allar dagsetningar eru birtar með fyrirvara um breytingar

nánari upplýsingar á www.opera.is

la tRaviata
eftir

giuseppE verdi

GJAFAKORT 
á eina ástsælustu óperu allra tíma

Jólagjöf sem jafn gaman er að gefa og þiggja:

Camerata Drammatica
2. desember kl. 16

Á jólatónleikum Camerata Drammatica mun hljómsveitin flytja nokkur verk 
úr hinum spennandi heimi barokktónbókmenntanna, m.a. aríur úr verkum 
Händels og Vivaldi. Tónleikagestir kynnast hrakfallabálkinum Pimpinone úr 
samnefndu verki Telemanns, og blóðheitt par úr óperunni Don Chisciotte 
eftir Conti kemur við sögu. Concerto Grosso eftir Händel mun óma ásamt 
Passacagliu eftir Muffat, sem talin er meðal þess fegursta sem ritað hefur 
verið fyrir strengi. 
Camerata Drammatica  kom fram á fjölum Íslensku Óperunnar fyrr á árinu 
og fékk góðar viðtökur og frábæra dóma. Leiðari sveitarinnar er hinn 
magnaði Peter Spissky og einsöngvarar eru þau Ágúst Ólafsson og Marta 
Guðrún Halldórsdóttir. 

Öðruvísi Vínartónleikar
30. desember kl. 20

Þann 30. desember munu kammersveitin Ísafold og Íslenska óperan 
standa fyrir Öðruvísi Vínartónleikum þriðja árið í röð. Að þessu sinni er 
röðin komin að einu af meistaraverkum 20. aldarinnar, Söngvum jarðar 
eftir Gustav Mahler. Tónskáldið sjálft taldi verkið sína persónulegustu 
tónsmíð en náði aldrei að heyra það flutt, þar sem hann lést áður en það 
var frumflutt árið 1911.  Í verkinu notast hann við gömul kínversk ljóð þar 
sem fjallað er um hverfulleika mannlegrar tilveru, gleði, sorg og söknuð. 
Einsöngvarar eru Finnur Bjarnason, tenór, og Guðrún Jóhanna Ólafsdóttir, 
mezzósópran, en stjórnandi er Daníel Bjarnason.  
Kammersveitin Ísafold hefur á undanförnum árum skipað sér í fremstu 
röð í íslensku tónlistarlífi og fær nú til liðs við sig tvær af okkar skærustu 
söngstjörnum af yngri kynslóðinni.  

La Traviata
frumsýning 8. febrúar 2008

La Traviata eftir Giuseppi Verdi er ópera sem allir ættu að sjá að minnsta 
kosti einu sinni á ævinni. Þetta er sagan af hinni fögru og dauðvona 
Violettu Valéry, sem leggur allt í sölurnar fyrir ástina. Í hlutverki Violettu 
verða Sigrún Pálmadóttir, sem starfar við óperuhúsið í Bonn, og Hulda 
Björk Garðarsdóttir, sem er íslenskum óperugestum að góðu kunn, en 
hlutverk elskhugans Alfredo syngur Jóhann Friðgeir Valdimarsson. Tómas 
Tómasson syngur hlutverk föður hans.
Leikstjórinn Jamie Hayes, sem hefur áður starfað við Íslensku óperuna við 
góðan orðstír, meðal annars í Brottnáminu úr kvennabúrinu haustið 2006 og 
í Macbeth árið 2003, setur La Traviata upp ásamt leikmyndahönnuðinum 
Elroy Ashmore. Búninga gerir Filippía Elísdóttir og lýsingu hannar Björn 
Bergsteinn Guðmundsson.

nóv.



11Óperuperlur 



12Íslenska óperan


